
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 4-Ի N 1139-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. Երևանի քաղաքապետարան
	18.09.2024թ.

	
	№ 100/59795-2024

	Դիտողություններ և առաջարկություններ չունի:
	1.Ընդունվել է.

	      2. Էկոնոմիկայի նախարարություն
	17.09.2024թ.

	
	№ 033/59388-2024

	Դիտողություններ և առաջարկություններ չունի:
	3.Ընդունվել է.

	3. Կրթության, գիտության, մշակույթի և սպորտի նախարարություն
	17.09.2024թ.

	
	№ 031/59212-2024

	Ի պատասխան ՀՀ վարչապետի աշխատակազմի 2024 թվականի սեպտեմբերի 9-ի թիվ /51.3/30178-2024 գրությամբ ներկայացված «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ՝ հայտնում եմ, որ որոշման նախագծի 1-ին կետով առաջարկվել է «1. Հայաստանի Հանրապետության կառավարության 2018 թվականի հոկտեմբերի 4-ի «Հայաստանի Հանրապետության կրթության տեսչական մարմնի՝ ռիսկի վրա հիմնված ստուգումների ստուգաթերթերը հաստատելու, Հայաստանի Հանրապետության կառավարության 2013 թվականի հունիսի 6-ի N 598-Ն որոշումն ուժը կորցրած ճանաչելու մասին» N 1139-Ն որոշման 1-ին կետով հաստատված 3-րդ ենթակետում «նախնական մասնագիտական (արհեստագործական) և (կամ)» բառերը փոխարինել «արհեստագործական և» բառերով, իսկ N 3 հավելվածը շարադրել նոր խմբագրությամբ՝ համաձայն հավելվածի:», սակայն 3-րդ հավելվածի 3-րդ հարցաշարի «Հղում նորմատիվ իրավական ակտերին» սյունակում իրավական ակտերի հղումը կատարված է նախկին օրենքին և չի համապատասխանեցվել «Մասնագիտական կրթության և ուսուցման մասին» օրենքի դրույթներին:
       «Մասնագիտական կրթության և ուսուցման մասին» oրենքը  ուժի մեջ է մտել 2024 թվականի հունիսի 24-ին և ներկայումս օրենքից բխող փոփոխություններ են կատարվում մի շարք ենթաօրենսդրական ակտերում, որով պայմանավորված ուժը կորցրած կճանաչվեն նաև ներկայիս գործող մի շարք իրավական ակտեր, մասնավորապես՝  Կառավարության 2002 թվականի հունիսի 20-ի N 1009-Ն որոշումը և  Կառավարության 2004 թվականի հուլիսի 1-ի N 1210-Ն որոշումը: Համաձայն նոր օրենքի սահմանվելու է մեկ ուսումնական հաստատության տիպ՝ քոլեջ, ներկայիս ուսումնարանի և քոլեջի փոխարեն ու սահմանվելու է մեկ օրինակելի կանոնադրություն:
Վերոնշյալից ելնելով՝ առաջարկում եմ Կառավարության որոշման նախագծի փոփոխություններին անդրադառնալ ենթաօրենսդրական ակտերի ընդունումից հետո:
	4.Ընդունվել է մասնակի.
Հաշվի առնելով այն հանգամանքը, որ տեսչական մարմինը իր ստուգումները իրականացնում է համաձայն տեսչական մարմնի կառավարման խորհրդի կողմից հաստատված տարեկան ծրագրով, ինչպես նաև համաձայն «ՀՀ ստուգումների կազմակերպման և անցկացման մասին» օրենքի 3-րդ հոդվածի 1.1 մասին պահանջի՝ բոլոր ստուգումները, «...» անցկացվում են բացառապես ստուգաթերթերի հիման վրա, որոնք հաստատում է ՀՀ կառավարությունը, հետևաբար տվյալ պահին որպեսզի վերահսկողություն իրականացվի, անհրաժեշտ է սույն ստուգաթերթերի առկայությունը: 
Միաժամանակ հայտնում եմ, որ երբ կընդոււնվեն համապատասխան նորմատիվ իրավական ակտերը՝ ըստ այդ էլ համապատասխան փոփոխություններ կկատարվեն ստուգաթերթերում:



	4. Կրթության տեսչական մարմին 
	12.09.2024թ.

	
	№ 031.1/58552-2024

	1.Առաջարկությունները վերնագրում «փոփոխություն» բառը փոխարինել «փոփոխություններ» բառով:
	1.Ընդունվել է.  
Նախագծում կատարվել է համապատասխան փոփոխությունները:

	2.նախաբանում «33-րդ հոդվածը և 34-րդ հոդվածի 1-ին մասը» բառերը փոխարինել «33-րդ և 34-րդ հոդվածները» բառերով՝ հաշվի առնելով այն հանգամանքը, որ նախագծի համար հիմք է նաև օրինակ՝ «Նորմատիվ իրավական ակտերի մասին» օրենքի 34-րդ հոդվածի 2-րդ մասը:
	2.Ընդունվել է.  
Նախագծում կատարվել է համապատասխան փոփոխությունները;

	3. 1-ին կետը շարադրել հետևյալ խմբագրությամբ․
«1․ Հայաստանի Հանրապետության կառավարության 2018 թվականի հոկտեմբերի 4-ի «Հայաստանի Հանրապետության կրթության տեսչական մարմնի՝ ռիսկի վրա հիմնված ստուգումների ստուգաթերթերը հաստատելու, Հայաստանի Հանրապետության կառավարության 2013 թվականի հունիսի 6-ի N 598-Ն որոշումն ուժը կորցրած ճանաչելու մասին» N 1139-Ն որոշման՝
1-ին կետի 3-րդ ենթակետում «նախնական մասնագիտական (արհեստագործական) և (կամ)» բառերը փոխարինել «արհեստագործական և» բառերով․
N 3 հավելվածը շարադրել նոր խմբագրությամբ՝ համաձայն հավելվածի:»:
	3.Ընդունվել է.  
Նախագծում կատարվել է համապատասխան փոփոխությունները:

	[bookmark: _Hlk177028637]4.հավելվածի 1-ին ստուգաթերթում՝
1) [bookmark: _Hlk177028027]9-րդ հարցում «գործընթացքներով» բառը փոխարինել «գործընթացներով» բառով,
2) 10-րդ հարցի՝ «հղում նորմատիվ իրավական ակտերին» սյունակից հանել «, մաս 1» բառերը,
3) 13-րդ հարցի՝
ա․ «հարց» սյունակը շարադրել հետևյալ խմբագրությամբ.
«Արդյո՞ք պետական հաստատության (ստորաբաժանման) տնօրենի (ղեկավարի) թափուր տեղի համար հայտարարված մրցույթին մասնակցել է, իսկ ոչ պետական հաստատության (ստորաբաժանման) տնօրեն (ղեկավար) նշանակվել է կրթության պետական կառավարման լիազորված մարմնի սահմանած կարգով վերապատրաստված և Հավաստագիր ստացած անձը»,
բ․  «հղում նորմատիվ իրավական ակտերին» սյունակում «18» թիվը փոխարինել «4» թվով,
4) 19-րդ հարցում «տեղեկատվություն է տրամադրում» բառերը փոխարինել «տրամադրել է տեղեկատվություն» բառերով, «օժանդակում է» բառերը «օժանդակել է» բառերով,
5) 20-րդ հարցից «աջակցել է» և «նաև» բառերից հետո հանել «ՈՒՀ-ի» բառերը,
6) [bookmark: _Hlk177033449]22-րդ հարցում՝ «ուսնողների» բառը փոխարինել «ուսանողների» բառով, «սույն» բառը փոխարինել «հաստատության» բառով․
	4.Ընդունվել է.  
Նախագծի կից հավելվածում կատարվել է համապատասխան փոփոխությունները:

	5. հավելվածի 2-րդ ստուգաթերթում՝
[bookmark: _Hlk177032517]1-ին հարցի՝ 
ա․ «հարց» սյունակը շարադրել հետևյալ խմբագրությամբ․ «Արդյո՞ք ընդունելության մրցույթն անցկացվել է տվյալ ՄՈՒՀ-ի որակավորումների և մասնագիտական ուղղվածությամբ սահմանված տեղերի, կրթության կառավարման տեղեկատվական համակարգում գրանցված դիմորդների հայտերի հիման վրա՝ ընդունելության պայմանների վերաբերյալ հայտարարության հրապարակման օրվանից մինչև ընդունելության կարգով սահմանված վերջնաժամկետը»,
բ․ «հղում նորմատիվ իրավական ակտերին» սյունակում «մասեր 4-5» բառերրը փոխարինել «մաս 6» բառերով,
2)13-րդ հարցում «դիմորդների հայտագրման համակարգում ընդունելության պայմանների վերաբերյալ հայտարարության հրապարակման օրվանից սկսած՝ սահմանված ժամկետներում» բառերը փոխարինել «համակարգի միջոցով» բառերով,
[bookmark: _Hlk177030186]3)26-րդ հարցը «ուսանող» բառից հետո լրացնել «թիվը» բառով,
    4) 27-րդ հարցից հանել «սույն կարգի 31-րդ կետով» բառերը․
	5.Ընդունվել է.  
Նախագծի կից հավելվածում կատարվել է համապատասխան փոփոխությունները:

	6.   հավելվածի 3-րդ ստուգաթերթում՝
1) 8-րդ հարցում «թույլատվությունը» բառը փոխարինել «թույլտվությունը» բառով,
2) [bookmark: _Hlk177031157]11-րդ հարցում «շնորհվել» բառը փոխարինել «շնորհել»   բառով,
3) 16-րդ հարցը «նաև» բառից հետո լրացնել «, առկայության դեպքում,» բառերով
	6.Ընդունվել է.  
Նախագծի կից հավելվածում կատարվել է համապատասխան փոփոխությունները:

	7. հավելվածի 4-րդ ստուգաթերթում՝
1) 1-ին հարցը «սահմանված» բառից հետո լրացնել «հիմքերի առկայության» բառերով,
2) 3-րդ հարցում՝ 
ա․ «հարց» սյունակը շարադրել հետևյալ խմբագրությամբ․ «Արդյո՞ք  ակադեմիական արձակուրդից վերադարձող ուսանողի կարգավիճակը (պետության կողմից ուսանողական նպաստների ձևով ուսման վարձի փոխհատուցմամբ) մնում է նույնը։»,
բ․ «հղում նորմատիվ իրավական ակտերին» սյունակում «5, պարբերություն 2» բառերրը փոխարինել «13» բառով,
3) 11-րդ հարցից «է դիմել վերադառնալուց հետո» բառերը հանել,  «ընթացքում» բառից հետո լրացնել «չդիմելու դեպքում կորցրել է իր ուսման տեղը և ուսանողական իրավունքը» բառերով,
4) 29-րդ հարցից «և հրամանագրվել է միայն վճարովի ուսուցման համակարգում» բառերը հանել,
5) 32-րդ հարցի «հղում նորմատիվ իրավական ակտերին» սյունակում «, պարբերություն 2» բառերը հանել,
6) 33-րդ հարցի  «հարց» սյունակը շարադրել հետևյալ խմբագրությամբ՝ «Արդյո՞ք առկա է  իր ուսումնական հաստատության տնօրենի  գրավոր համաձայնությունը ստանալու համար ուսանողի ներկայացրած տեղափոխման մասին դիմումը»,
7) 35-րդ հարցում  «ուսանողին» բառը փոխարինել «ուսանողի՝ տեղափոխման մասին դիմումին» բառերով,
8) 41-րդ հարցում  «ուսանողի տեղափոխումն իրականացվել է նախարարության թույլտվությամբ և» բառերը փոխարինել «տեղափոխված ուսանողը» բառերով․
	7.Ընդունվել է.  
Նախագծի կից հավելվածում կատարվել է համապատասխան փոփոխությունները:

	8. հավելվածի 5-րդ ստուգաթերթում՝
1) 6-րդ հարցում «ժամկետային» բառը փոխարինել «ժամկետով աշխատանքային» բառերով,
2) 18-րդ հարցում «Մրցութային» բառը փոխարինել «Արդյո՞ք մրցութային» բառերով։
	8.Ընդունվել է.  
Նախագծի կից հավելվածում կատարվել է համապատասխան փոփոխությունները:

	5. Ֆինանսների նախարարություն
	23.09.2024թ.

	
	№ 034/60825-2024

	Դիտողություններ և առաջարկություններ չունի:
	1.Ընդունվել է.  

	6. Արդարադատության նախարարություն

	10.10.2024թ.

	
	№ 035/65002-2024

	1. Նախագծին կից ներկայացված հավելվածի (այսուհետ՝ Հավելված) 3-րդ ստուգաթերթում 3-րդ գլխի 16-րդ կետում «առկայության դեպքում,» բառերն առաջարկում ենք հանել՝ նկատի ունենալով, որ Հայաստանի Հանրապետության կրթության և գիտության նախարարի 2006 թվականի հուլիսի 21-ի թիվ N 638-Ն հրամանի կարգի 25-րդ կետում նման ձևակերպում առկա չէ:
	1.Չի ընդունվել.  
Հարցի նման ձևակերպում պայմանավորված է այն հանգամանքով, որ լինում են դեպքեր, որ պետական ամփոփիչ քննության ժամանակ՝ հանձնաժողովի կողմից տրվում են միայն հարցեր, կամ միայն հատուկ կարծիքներ են ներկայացվում քննությունն հանձնող շրջանավարտների դիպլոմային նախագծերի վերաբերյալ: 

	2. Հավելվածի 4-րդ ստուգաթերթում 3-րդ գլխի 3-րդ կետում առաջարկում ենք լրացնել « կամ բարձրագույն ուսումնական հաստատությունների կողմից ուսման վարձի մասնակի զեղչի կիրառման (վճարովի)» բառերը՝ նկատի ունենալով Հայասատանի Հանրապետության կրթության և գիտության նախարարի 2006 թվականի դեկտեմբերի 22-ի թիվ N 997-Ն հրամանի կարգի 13-րդ կետով սահմանված դրույթը:

	2. Չի ընդունվել.  
Հարկ է նշել, որ Կրթության ոլորտի նկատմամբ վերահսկողություն իրականացնող տեսչական մարմինը, համաձայն՝ «Կրթության մասին» օրենքի 37.1 հոդվածի, ինչպես նաև ՀՀ կառավարության 2019 թվականի օգոստոսի 22-ի N 1071-Ա որոշման 3-րդ կետով սահմանված պահանջների համապատասխան՝ վերահսկողություն է իրականացնում ուսումնական հաստատությունների և կազմակերպությունների կողմից նախադպրոցական, միջնակարգ և մասնագիտական կրթության ոլորտներում օրենսդրության պահանջների պահպանման նկատմամբ:

	7. Վարչապետի աշխատակազմի սոցիալական հարցերի վարչություն

	11.10.2024թ

	
	№ 02/51.3/34966-2024

	Առաջարկում ենք քննարկել նախագծի վերաբերյալ հետևյալ դիտարկումները.
1. Նախագծի 1-ին կետի 2-րդ ենթակետով նոր խմբագրությամբ շարադրվող հավելվածում առկա են  2024 թվականին ընդունված և ուժի մեջ մտած «Մասնագիտական կրթության և ուսուցման մասին» օրենքի պահանջներին չհամապատասխանող կարգավորումներ, ինչպես նաև հղումներ ուժը կորցրած «Նախնական մասնագիտական (արհեստագործական) և միջին մասնագիտական կրթության մասին» օրենքին: Մասնավորապես՝
1) Ստուգաթերթ 01-ի՝ ա. վերնագրից և 3-րդ բաժնի վերնագրից ու տեքստից անհրաժեշտ է հանել «արհեստագործական և միջին» բառերը՝ նկատի ունենալով «Մասնագիտական կրթության և ուսուցման մասին» օրենքի 3-րդ հոդվածի 1-ին մասի 3-րդ կետի պահանջը: Նույն դիտարկումը վերաբերելի է նաև հավելվածում ներառված մյուս ստուգաթերթերին,
բ. 5-րդ բաժնի 3-րդ ենթակետում ուժը կորցրած «Նախնական մասնագիտական (արհեստագործական) և միջին մասնագիտական կրթության մասին» օրենքի փոխարեն անհրաժեշտ է նշել «Մասնագիտական կրթության և ուսուցման մասին» օրենքը: Սույն դիտարկումը վերաբերելի է նաև ստուգաթերթ 05-ին:

	1.Չի ընդունվել.  
Ա. Հարկ է նշել որ «Մասնագիտական կրթության և ուսուցման մասին» օրենքի 1-ին հոդվածի համաձայն՝ սույն օրենքը կարգավորում է արհեստագործական և միջին մասնագիտական կրթության և ուսուցման (այսուհետ՝ ՄԿՈՒ) համակարգի գործունեության, կառավարման ու ֆինանսատնտեսական հարաբերությունները, ինչպես նաև դրանց մասնակիցների, այդ թվում՝ սոցիալական գործընկերների իրավունքներն ու պարտականությունները` ապահովելով մասնագիտական կրթություն ստանալու անձի իրավունքի իրացումը։

Բ. Ինչ վերաբերվում է «Նախնական մասնագիտական (արհեստագործական) և միջին մասնագիտական կրթության մասին» օրենքին ապա հարկ է նշել որ համաձայն՝ «Մասնագիտական կրթության և ուսուցման մասին» օրենքի 38-րդ հոդվածի 2-րդ և 3-րդ մասերի պահանջների՝  սույն օրենքն ուժի մեջ մտնելու պահից ուժը կորցրած ճանաչել «Նախնական մասնագիտական (արհեստագործական) և միջին մասնագիտական կրթության մասին» 2005 թվականի հուլիսի 8-ի ՀՕ-164 օրենքը, բացառությամբ 7-րդ հոդվածի 1-3-րդ, 6-րդ մասերի, 18-րդ, 18․1-ին, 20-րդ հոդվածների, որոնք ուժը կորցնում են սույն հոդվածի 3-րդ, 5-րդ և 6-րդ մասերով սահմանված համապատասխան ենթաօրենսդրական նորմատիվ իրավական ակտերի ընդունման պահից, միաժամանակ ենթաօրենսդրական նորմատիվ իրավական ակտերը ենթակա են ընդունման՝ համաձայն վարչապետի որոշմամբ հաստատված գործողությունների պլանի և ժամանակացույցի, բայց ոչ ուշ, քան մինչև 2026 թվականի հունվարի 31-ը։
 Միաժամանակ հայտնում եմ, որ սույն հարցը աշխատանքային կարգով քննարկվել է Վարչապետի աշխատակազմի սոցիալական հարցերի վարչություն հետ՝ անհամաձայնություններ չկան:

